
MINTAQAVIY KLASTERNING 
XUSUSIYATLARI
Urdushev Hamrakul
Samarqand davlat veterinariya meditsinasi, chorvachilik va 
biotexnologiyalar universiteti dotsent, i.f.n.

Annotatsiуa: O‘zbekiston iqtisodiyotini klasterlash 2017-yilda boshlandi. Bu yangi tizim, agrar sektorning ijtimoiy-iqtisodiy 
tizimlarini klasterli rivojlantirish hamda klaster strategiyalarining nazariy, uslubiy va amaliy asoslarini o‘rganishda dolzarb 
hisoblanadi. Maqolada mintaqaviy klasterni, xususan, M.Enraytning mintaqaviy klasterini aniqlashning turli yondashuvlari 
muhokama qilingan.

Kalit so‘zlar: klaster, raqobot, mintaqaviy klaster, innovatsiya, boshqaruv, latent, potensial, agrar sektor, xom ashyo.
Abstraсt: Clustering of the economy of Uzbekistan began in 2017. The fact that this is a new system, the cluster develop-
ment of socio-economic systems of the agricultural sector and the study of the theoretical, methodological and practical 
foundations of cluster strategies are relevant. This article discusses various approaches to defining a regional cluster, in 
particular the regional cluster of M. Enright.

Keу words: Cluster, competition, regional cluster, innovation, management, potential, agrarian sector, syre.
Аннотация: Кластеризация экономики Узбекистана началась в 2017 году. Тот факт, что это новая система, кла-
стерное развитие социально-экономических систем аграрного сектора и исследование теоретических, методоло-
гических и практических основ кластерных стратегий являются актуальными.  В рамках данной статьи рассматри-
ваются подходы к определению регионального кластера, в частности – региональный кластер М. Энрайта.

Ключевые слова: кластер, конкуренция, региональный кластер, инновации, менеджмент, скрытый, потенциал, 
аграрный сектор, сырье.

K I R I S H
O‘zbekiston mintaqalarida raqobatli va innovatsion iqtisodiyotni shakllantirish jarayonida, hududlarning ijti-

moiy-iqtisodiy rivojlanishining asosi bo‘ladigan, tabiiy shart – sharoitlar va geografik xususiyatlarni, an’anaviy 
shakllangan samarali faoliyat ko‘rsatadigan xo‘jalik yuritish mexanizmlarini, mavjud infrastrukturalar va tari xan 
shakllangan ishlab chiqarishlarni hisobga olish kerak bo‘ladi. Mamlakatimiz agrar sohasini isloh qilishda klaster 
usulini joriy etila boshlanganligiga ko‘p bo‘lgani yo‘q. Klasterlash usuli O‘zbekiston uchun nisbatan yangi ekanini 
hisobga olinsa, iqtisodiyot fanida, ayniqsa agrar sohaning ijtimoiy – iqtisodiy tizimlarini klasterli rivojlantirish va 
klasterli strategiyalarni nazariy, metodologik va amaliy asoslari tadqiq etish dolzarb hisoblanadi [1, 6-12]. Maqolada 
mintaqaviy klasterlarning xususiyatlari haqida so‘z boradi. 

T A D Q I Q O T  M A T E R I A L L A R I  V A  U S U L L A R I
Maqola ochiq materiallar, ilmiy nashrlar va Internetning ilmiy-axborot resurslari manbalari asosida tayyor-

langan va unda monografik, analiz va sintez, deduksiya va induksiya kabi ilmiy tadqiqot usullaridan foydala-
nilgan.

M A V Z U G A  O I D  A D A B I Y O T L A R N I N G  T A H L I L I
Klaster nazariyasining shakllanishi M.Porter, M.Enrayt va S.Rozenfeld, keyingi rivojlanishi esa T.Anderson, 

E.Bergman, E.Fezer va boshqalarning ilmiy asarlari bilan bog‘lanadi. “Raqobot” asarida Maykl Porter “klaster” 
atamasini iqtisodiyot faniga kiritgan. U bu atamani mamlakat eksportini jahon iqtisodiyotida yetakchi o‘rinni egal-
lagan tovarlar to‘plamiga ega bo‘lgan sanoatni turdosh tarmoqlar guruhini aniqlash uchun ishlatgan [2]. Porterga 
ko‘ra: “Klaster – bu hududiy (geografik) jihatdan bir-biriga qo‘shni, o‘zaro bog‘langan, ma’lum sohada faoliyat 
ko‘rsatuvchi,  umumiy maqsad yo‘lida bir-birini to‘ldiruvchi kompaniya va u bilan bog‘liq tashkilotlar guruhidir”.

Porterning “milliy darajadagi raqobatbardoshlik –  bu ixtiro va innovatsiyalarning uzluksiz jarayonidan foy-
dalangan holda mehnat unumdorligini raqobatchilarnikiga qaraganda yuqori darajada ushlab turishdir”, “… 
mamlakatning yuqori raqobatbardoshligi iqtisodiyotning barcha sohalarida emas, balki faqat mamlakatning 
raqobatdosh ustunliklarga ega bo‘lgan ayrim sohalarda erishiladi”, “milliy farovonlik meros qilib olinmaydi –  u 
yaratiladi”, “raqobatbardoshlikning yagona oqilona konsepsiyasi, yuqori mehnat unumdorligiga erishishdir” va 
“ma’lum bir sohada ishlaydigan firmalar geografik jihatdan jamlangan bo‘lsa, mintaqaning raqobatdosh ustun-
liklarini yaratish shartlari yaxshilanadi” kabi fikrlari iqtisodiyot fanida muhim axamiyat kasb etadi. Keyinroq, 

“klaster” atamasi ommalashgach, M.Porter uni butunlay boshqa iqtisodiy hodisalarga nisbatan ishlata bosh-
lagan [3]. Klaster konsepsiyasi M.Enrayt tomonidan rivojlantirilib “mintaqaviy klaster” nazariyasi ishlab chiqilgan. 
Unga ko‘ra “mintaqaviy klaster –sanoat klasteri bo‘lib, unga a’zo firmalar geografik jihatdan bir-biriga yaqin 
bo‘ladi” yoki “mintaqaviy klaster –  bu iqtisodiyotning bir yoki bir nechta turdosh sohalarida ishlaydigan fir-
malarning geografik aglomerasiyasi” bo‘ladi. Demak, “mintaqaviy klaster” atamasi “mintaqaning bir yoki bir 
nechta nuqtalardagi firmalarning geografik birlashuvi (to‘planishi)ga nisbatan qo‘llanilib”, “unda firmalarning 
faoliyati – o‘zaro bog‘liqlik va bir-biri bilan hamkorlik bilan ajralib turardi”.

T A H L I L  V A  N A T I J A L A R
Milliy iqtisodiyotning ishlashi va rivojlanishiga klasterli yondashuv toifasini rivojlantirish uchun zarur 

shart-sharoitlar XIX asrda amerikalik olimlarning asarlarida shakllana boshladi. “Mintaqaviy klaster” atamasi  
M. Enrayt tomonidan o‘zaro bog‘liq korxonalar, ixtisoslashuvi o‘xshash kompaniyalarning chegaralarida 
klasterini aniqlash (belgilash) uchun taklif qilingan. Mintaqaviy klaster iqtisodiyotning bir yoki bir nechta tegishli 
sohalarida faoliyat yuritadigan klasterga a’zo firmalar hududiy aglomerasiyasini tashkil etadigan sanoat klasteri 
deb ta’riflanadi. Demak, mintaqaviy klaster deganda, iqtisodiyotning bir yoki bir nechta turdosh tarmoqlarida 
faoliyat yurituvchi klasterga a’zo firmalar hududiy aglomeratsiyani tashkil etuvchi sanoat klasteri tushuniladi.

So‘nggi yillarda mintaqaviy klaster tushunchasi paydo bo‘ldi va u akademik doiralar, biznes va davlat bosh-
qaruvida ommalashdi. Mintaqaviy klasterni aniqlashga oid yondashuvlarda M.Enrayt talqinadigi mintaqaviy 
klaster tushunchasi muhim ahamiyat kasb etadi. M.Enrayt [4] tadqiqotida dunyoni 160 ta mintaqaviy klasteri 
o‘rganilgan. Unda mintaqaviy klasterning ahamiyati va ko‘rsatkichlari 10 ta xususiyati orqali tasnifladi (1-jadval).

1-jadval: M.Enrayt bo‘yicha mintaqaviy klasterning xususiyatlari
№ Klaster o‘lchamlari Tasnifi

1. Geografik qamrovi
(Geographic Scope)

Klasterni tasniflovchi joriy munosabatlar va o‘zaro bog‘liq faoliyatga ega firmalar, 
iste’molchilar, ta’minotchilar, qo‘llab-quvvatlash xizmatlari va korxonalar klasterning 
geografik qamrovi (joylashuvi). Klasterning geografik joylashuvi shahardagi kichik 
hududdan boshlab mamlakatning katta qismini qamrab olgan hududlargacha bo‘lishi 
mumkin.

2. Kenglik
(Breadth)

Klaster kengligi- klaster ichida gorizontal ravishda bog‘langan (umumiy texnologiyalar bilan 
bog‘liq tarmoqlar, oxirgi foydalanuvchilar, taqsimlash kanallari va boshqa vertikal bo‘lmagan 
munosabatlar) tarmoqlar doirasini anglatadi. Tor (kichik) klasterlar bir nechta tarmoqlardan 
va ularning har birining ta’minot zanjiridan iborat bo‘ladi. Keng (katta) klasterlar bir-biriga 
yaqin bo‘lgan sohalarda turli xil mahsulotlarni taqdim etadi. Ko‘plab ro‘yxatdan o‘tgan 
mintaqaviy klasterlarga kamida bir nechta gorizontal ravishda bog‘langan tarmoqlar kiradi. 

3.
Chuqurlik
(Depth)

Chuqurlik, klaster ichidagi vertikal bog‘langan tarmoqlarni anglatadi. Chuqur klasterlar, bu 
mintaqadagi shunchaki tarmoq yoki tarmoqlarning tegishli to‘plami emas, balki to‘liq yoki 
deyarli to‘liq ta’minot zanjirlari mavjud bo‘lgan klasterlardir. Kichik klasterlar esa –  asosan 
mintaqa tashqarisidan kiritiladigan, komponentlar, uskunalar, texnologiyalar va qo‘llab-
quvvatlash xizmatlariga tayanadiganlar klasterlar bo‘ladi.

4. Faoliyat asosi 
(Activity Base)

Klasterning faoliyat bazasi mintaqa bilan amalga oshiriladigan qo‘shilgan qiymat zanjiridagi 
faoliyatning soni va xususiyatini o‘z ichiga oladi. Yuqori faollikka ega klasterlarini aksariyati 
yoki hech bo‘lmaganda ko‘pchiligi faoliyat turlari, tegishli tarmoqlarning qiymat zanjirini 
mahalliy darajada amalga oshiradi. Bunday klasterlar firmalari, qoidaga ko‘ra, strategiya, 
mahsulot yoki marketing strategiyasini ishlab chiqish xizmatlarini va umuman mintaqada 
korporativ faoliyatini muvofiqlashtirishni ishlab chiqish bilan shug‘ullanadilar. Boshqa 
tomondan, past faollikka ega klasterlar ma’lum bir tarmoqqa yoki bir nechta turdosh 
tarmoqlarga tegishli bir yoki bir nechta faoliyatni o‘z ichiga oladi.

5. O‘sish salohiyati 
(Growth Potential)

Alohida klasterning o‘sish potensiali nafaqat klaster tomonidan taqdim etilayotgan mahsulot 
va xizmatlarga bo‘lgan talabning o‘sishiga, balki klasterning tashqi raqobatchilarga 
nisbatan raqobatbardosh pozitsiyasiga va o‘sishni qo‘llab-quvvatlash uchun zarur bo‘lgan 
resurslarning (yoki yaratish yoki jalb qilish qobiliyati) mavjudligiga bog‘liq. Klasterlarning 
o‘sish potensialini baholash murakkabdir.

6.
Innovatsion 
imkoniyatlar 
(Innovative Capacity)

Klasterning innovatsion salohiyati qarab chiqilayotgan tarmoqlarda raqobatdosh ustunlikka 
mansub bo‘lgan mahsulotlar, jarayonlar, dizayn, marketing, logistika va menejmentda 
asosiy innovatsiyalarni yaratish qobiliyatini anglatadi. Yuqori innovatsiyali va past 
innovatsiyali klasterlar o‘rtasidagi farq “yuqori texnologiyali” va” past texnologiyali” 
klasterlarga qaraganda ancha afzalroq bo‘ladi. Ba’zi “past texnologiyali” klasterlar-”yuqori 
texnologiyali” tarmoqlar singari umuman innovatsion bo‘lmasligi mumkin. Klasterning o‘zini 
ushlab turish qobiliyati – unga bog‘liq inovatsion potensili, bu jarayonda ishlab chiqarilgan 
yoki foydalaniladigan texnologiya darajasidan kattaroqdir.

7.
Raqobat pozitsiyasi
(Competitive 
Position)

Klasterning raqobatbardosh pozitsiyasi klasterning milliy va xalqaro bozorlardagi mavqeini 
o‘z ichiga oladi. 

8.
Boshqaruv tuzilmasi
(Governance 
Structure)

Ushbu tadqiqotda boshqaruv tuzilmasi klaster firmalari o‘rtasidagi o‘zaro munosabatlarni, 
klaster ichida bitimlar (tranzaksiya) tuzish va klasterning umum sanoat tashkilotlari nuqtayi 
nazaridan anglatadi. Shu kontestda boshqaruv strukturasi klasterga asoslangan rivojlanish 
tashabbuslari yoki klasterga xos tashkilotlarni boshqarish bilan bog‘liq-boshqaruv 
shaklini anglatmaydi. Operatsiyalar aniq belgilangan bozorlar, har xil turdagi koalisiyalar, 
munosabatlarning boshqa shakllari yoki firmalar ichidagi iyerarxlar bilan tartibga solinishi 
mumkin.

9.
Mulkchilik tarkibi
(Ownership 
Structure)

Klasterdagi sanoat bazasining kelib chiqishi yoki mulkchilik tuzilishiga (yoki boshqa 
xususiyatlariga) ko‘ra, klasterning asosiy qismi milliy yoki xorijiy mulkka tegishli bo‘ladi. 
Tabiiy ravishda rivojlangan klasterlarda mahalliy firmalar, transplantasion klasterlarda, 
xorijiy kompaniyalar quvvatlarga asoslangan klasterlarda esa, qoidaga ko‘ra, xorijiy 
kompaniyalarga tegishli firmalar ustunlik qiladi.

10
Klaster turi
(Cluster “Type”)

Ishlaydigan (ishchi) klasterlar –  bu, mahalliy bilim va tajribalarning muhim massasi, ekspert 
bilimlar, personal va resurslardan –  firmalarning o‘z maqsadlari uchun foydalanishi va 
klasterdan tashqaridagilar bilan raqobatda ustunlik qilish uchun aglomerasiya iqtisodiyotini 
yaratuvchi klasterlardir. Ular raqobot va hamkorlikning murakkab modeliga ega bo‘lib, 
boshqa mintaqalardan mobil va tayanch personallarni jalb etish imkoniyatiga ega bo‘ladilar. 
Ishchi klasterlar, qoida tariqsida, klasterga mansub bo‘lmagan boshqa mahalliy firmalar 
bilan o‘zaro harakatlarni amalga oshiradi. Odatda, bunday mahalliy firmalar bir-biri bilan 
o‘zaro hamkorlikda son va sifatli natijalari bilan ajralib turadi. Klaster ishtirokchilari, klaster 
munosabatlari haqida tugal tushunchalarga ega bo‘lsalar ham, mahalliy raqobot, o‘zaro 
bog‘lik, ta’minotchilar, mijozlar va muassasalar haqidagi bilimlarga ega bo‘ladilar.
Latent (yashirin) klasterlar. Yashirin klasterlar-klaster shakllantirish uchun yetarli 
afzalliklarga ega bo‘lgan turdosh tarmoqlarga mansub firmalarning massasi, ammo 
ularning birgalikda faoliyat ko‘rsatish va real daromad olish uchun zarur bo‘lgan 
o‘zaroharakatlar va axborot oqimlar darajasi rivojlanmagan bo‘ladi. Buning sababi mahalliy 
firmalarda bilimning yetishmasligi, firmalar va shaxslar o‘rtasidagi o‘zaro harakatlar, istiqbol 
uchun umumiy qarashlar va manfaatlar va bir-biriga zarur bo‘lgan ishonch darajasining 
yo‘qligi bo‘lishi mumkin. Qanday bo‘lmasin, bunday firmalar guruhlari o‘zlarini klaster 
deb hisoblamaydilar, natijada boshqa mahalliy tashkilotlar bilan o‘zaro munosabatlarning 
potensial afzalliklari xaqida o‘ylamaydilar.
Potensial klasterlar –  bu muvaffaqiyatli klasterlarni rivojlantirish uchun zarur bo‘lgan 
elementlarga ega bo‘lgan, ammo aglomerasiya ta’siridan foyda olish uchun ularni 
chuqurlashtirilishi va kengaytirilishi kerak bo‘lgan klasterlar. Ko‘pincha klasterni 
rivojlantirishni qo‘llab-quvvatlashlarda –  resurslar, muhim xizmatlar yoki axborot oqimlarida 
bo‘shliqlar mavjud bo‘ladi. Ularda ishchi klasterlarga xos bo‘lgan o‘zaro hamkorlik va o‘z-
o‘zini anglash kabi jihatlar yetishmaydi.
Siyosatga asoslangan klasterlar – bu hukumat tomonidan qo‘llab-quvvatlash uchun 
tanlangan, ammo zarur resurslarga ega bo‘lmagan klasterlar. Ularda firmalarning massasi 
yoki tabiiy rivojlanish uchun qulay shart-sharoitlar yetishmaydi. Bunga misol tariqasida 
davlat dasturlarida qayd etilgan elektronika va biotexnologiya oid “klaster”larni keltirish 
mumkin. Ularda batafsil tahliliy jarayonlar natijalarga asoslanish emas, noqulay shart-
sharoitlarda ham klaster tuzilmalarini shakllantirish mumkin degan tushuncha yotadi.
“Orzularni reallik deb hisoblovchi” klasterlar –  bu siyosat bilan boshqariladigan klasterlar 
bo‘lib nafaqat yopiq massalar, balki tabiiy rivojlanishga hissa qo‘shishi mumkin bo‘lgan 
qandaydir ustunliklar manbai yetishmaydi.

Jadval [4] asosida ishlab chiqilgan.

X U L O S A  V A  T A K L I F L A R
Klasterlarning shakllanishi va uning rivojlanishini nazariy-amaliy asoslarini o‘rganishlar, klasterlarni mintaqa 

qishloq xo‘jaligi, va umuman agrosanoat majmuasining barqaror innovatsion rivojlanish va raqobatbardoshligini 
oshirishning tan olingan vositasi ekanligi ko‘rsatadi [18–15]. Qishloq xo‘jaligi faoliyatini tashkil etishning klaster 
shaklidan foydalanish har bir mamlakatning bir qator qonunchilik, me’yoriy-huquqiy va dasturiy hujjatlar mavjud 
bo‘lishini taqozo etadi. 

Globallashuv jarayonlari har bir mamlakatning iqtisodiy rivojlanishiga kuchli turtki beradi. Shu boisdan 
boshqaruvning bozor munosabatlariga o‘tish davrida O‘zbekistonning iqtisodiy islohotlari jamiyat rivojla nishining 
samarali usullarini topishga qaratilgani bejiz emas. Zamonaviy iqtisodiyot bozor tizimidan raqobatbardosh mah-

sulotlar ishlab chiqarish uchun shart-sharoitlar yaratishni talab qiladi. Iste’molchi tomonidan talab qilinadigan, 
va ishlatilganda sifat va sog‘liq xavfsizligi uchun yuqori baholanadigan mahsulotlar har doim yaxshi bahoga ega 
bo‘ladi va sotilganda muvaffaqiyatlarga erishib boradi. Bunday mahsulotlarning jahon bozorida keng hajmda 
sotilishi davlat iqtisodiy tizimining progressiv o‘sishini ta’minlaydi.

